АСНОЎНЫЯ НАКІРУНКІ ДЗЕЙНАСЦІ НА МЕДЫКА-ПСІХАЛАГІЧНЫМ ФАКУЛЬТЭЦЕ.

1. Арганізацыйны накірунак.
Сёлета на першы курс медыка-псіхалагічнага факультэта паступілі 63 студэнты. У першыя ж дні за кожнай групай былі замацаваны куратар-выкладчык і куратар-студэнт. Вось ужо другі год на факультэце дзейнічае інстытут куратараў з ліку старшакурснікаў, і вынікі іх працы досыць значныя. Менавіта таму прарэктар па вучэбнай рабоце В.У.Вараб’ёў прапанаваў распаўсюдзіць гэты вопыт і на іншыя факультэты. Ацанілі працу куратараў і самі першакурснікі. Па выніках анкетавання лепшымі былі прызнаны Наталля Яўгенаўна Хільмончык і студэнтка 3 курса Руткевіч Наталля. На жаль, і ў гэтым годзе далёка не ўсе куратары адказна адносіліся да сваіх абавязкаў. Аддзелу па выхаваўчай рабоце з моладдзю варта адмовіцца ад выпадковых людзей на пасадзе куратара.
Ужо на другім тыдні заняткаў старшакурснікі правялі з першакурснікамі традыцыйны ўжо псіхалагічны трэнінг, былі вызначаны творчыя прыярытэты кожнага са студэнтаў.. 

Па-ранейшаму плённа працаваў Савет студэнцкага самакіравання пад кіраўніцтвам Патоніча Валерыя. Практычна ўсе факультэцкія справы ажыццяўляліся ва ўзаемадзеянні з Саветам.

Працягваліся наведванні дэканатам экзаменаў пад час зімовай і летняй сесій. Гэта дапамагае студентам у псіхалагічным плане пры здачы экзамена, часам і экзаменатары цікавяцца творчым і навуковым патэнцыялам студэнта. Першы курс досыць добра здаў зімовую сесію. 
Вялікай праблемай застаецца інтэрнат. Месцаў катастрафічна не хапае. Але як станоўчы момант трэба адзначыць факт, што пры размеркаванні вольных месцаў улічваюцца характарыстыкі, выдадзеныя дэканам і намеснікам найбольш актыўным у вучобе і грамадскай дзейнасці студэнтам. Гэта пэўным чынам стымулюе студэнтаў да працы. Дэканат і Савет самакіравання пастаянна наведваюць інтэрнаты, цікавяцца санітарным станам пакояў, паводзінамі студэнтаў, іх удзелам у жыцці інтэрната.
Праведзена значная работа з кафедрамі факультэта. На пасяджэннях Савета МПФ разглядаліся пытанні ідэйна-выхаваўчай работы на кафедрах, стану ідэалагічнай работы на факультэце, абмеркаваны пытанні ўдзелу студэнтаў у выбарах, была ажыццёўлена праверка кафедральных планаў па ідэйна-выхаваўчай рабоце, выпрацаваны адзіныя патрабаванні да афармлення дакументацыі і нагляднасці на кафедрах.
2. Ідэалагічна-выхаваўчы і грамадзянска-патрыятычны накірунак.
Кожная кафедра факультэта атрымала пералік тэм інфармацыйных гадзін і дапаможныя распрацоўкі па іх правядзенні.
Як і ў мінулыя гады, медыка-псіхолагі актыўна ўдзельнічалі ў такіх традыцыйных акцыях, як “Мы супраць СНІДу”, “Моладзь супраць тытуню і алкаголю”. Наведванне музея нацыянальных культур ГрДМУ дазваляе нашым студэнтам лепш зразумець традыцыі і звычаі замежных студэнтаў, што навучаюцца ў медыцынскім універсітэце, садзейнічае інтэрнацыянальнаму выхаванню. Традыцыйна і з вялікай ахвотай наведваюць першакурснікі і музей М.Багдановіча, дзе знаёмяцца з культурай, гісторыяй і літаратурай нашага горада, жыццём і творчасцю вялікага паэта. Не менш традыцыйным можна назваць і прагляд спектакля “Тутэйшыя” па п’есе Янкі Купалы ў пастаноўцы Гродзенскага тэатра лялек. Гэта станоўча ўплывае на фарміраванне патрыятызму і грамадзянскай пазіцыі ў студэнтаў.
Шэраг студэнтаў займаецца ў школе па падрыхтоўцы рэзерву кіруючых кадраў пры гарвыканкаме.

Адзін з новых павеваў часу – стварэнне і рэалізацыя маладзёжных праектаў. У нас на факультэце іх налічваецца тры.

1. “Сацыяльна-псіхалагічнае суправаджэнне ветэранаў Вялікай Айчыннай вайны”. Гэты праект тым больш актуальны, што рэалізоўваўся ў 65 гадавіну Перамогі. Студэнты абследавалі дванаццаць ветэранаў ВАВ, правялі тэсціраванне і склалі на кожнага сацыяльна-псіхалагічную карту, у якой адлюстравалі, які від дапамогі патрабуецца сталым людзям. А затым наведвалі ветэранаў, працуючы з кожным па індывідуальнай праграме.

2. “Забеспячэнне бяспекі жыццядзейнасці студэнтаў”. Дадзены праект закліканы папярэдзіць траўматызм, а часам і летальны зыход студэнтаў медыка-псіхалагічнага факультэта. Удзельнікі праекта сумесна з супрацоўнікамі ДАІ дзежурылі на пешаходных пераходах каля галоўнага корпуса ГрДМУ, размаўляючы з кіроўцамі і раздаючы памяткі з просьбай быць больш уважлівымі на нерэгулюемых пераходах. Студэнтам універсітэта раздавалі лістоўкі з напамінам пра неабходнасць насіць флікеры ў вячэрні час сутак. Праводзілі рэйды па інтэрнатах, дзе правяраўся санітарны стан пакояў, наяўнасць ў пакоях забароненых электрапрыбораў, стан электраабсталявання, наяўнасць курылкі за межамі інтэрната. У планах сустрэчы з супрацоўнікамі ОСВОД і МНС.

3. Праект “Псіхалагічная рэабілітацыя дзяцей у дзіцячым доме змешанага тыпу” знаходзіцца з стадыі распрацоўкі. Складаецца план работы, сабраны пад час дабрачыннай акцыі грошы на падарункі для дзяцей-сірат.

Літаратурны клуб “Катарсіс”, створаны на базе медыка-псіхалагічнага факультэта, быў прызнаны лепшым у Гродне і ўзнагароджаны дыплома Гродзенскага абласнога цэнтра народнай творчасці..

Прыйшлі ў дэканат МПФ і лісты ўдзячнасці. За псіхалагічную дапамогу ў рабоце са школьнікамі адміністрацыя СШ №2 дзякуе Гарбуновай Эрыцы. А сям’я пенсіянераў выказвае падзяку валанцёрам Самусевічу Уладзіславу і Чарнякову Аляксандру за клопаты і дапамогу.

Другое месца 6 дыпломаў узяла каманда нашага факультэта “PSY-FACTOR” у І Міжнароднай канферэнцыі PROОБРАЗ – 2010.

Рудзік Вольга заняла трэцяе месца на міжвузаўскім конкурсе “Цыцэроній - 2010” .

3. Мастацка-творчы накірунак.
Ужо з першых дзён вучобы студэнты з ахвотай займаюцца пазалекцыйнымі справамі. А пачынаецца ўсё з “Прысвячэння ў студэнты” для першакурснікаў МПФ. Цікава, з гумарам і не без долі іроніі старшакурснікі паведалі малодшаму пакаленню пра сваё жыццё-быццё. А ўжо праз месяц гаспадарамі сцэны сталі самі першакурснікі. Спачатку быў праведзены адборачны конкурс сярод груп, які адкрыў цэлы шэраг таленавітых хлопцаў і дзяўчат. Ну а затым гала-канцэрт. Гэта было сапраўднае свята смеху, таленту і маладосці.
Прынялі нашы студэнты ва ўсіх конкурсах мастацкай самадзейнасці, традыцыйных конкурсах “Міс ГрГМУ”, “Містэр ГрГМУ”, КВЗ і г.д.

Сіламі студэнтаў-псіхолагаў на факультэце створаны маладзёжны тэатр “Psy-art”. Прэм’ерай стаў мюзікл “Панас на Парнасе”. Поспех быў вялікі, пра што сведчаць шматлікія просьбы паўтарыць спектакль.
4. Навукова-адукацыйны накірунак.
Студэнты медыка-псіхалагічнага факультэта актыўна займаюцца навукай. Выступаюць з дакладамі на навуковых канферэнцыях як у нашым універсітэце, так і ў ВНУ Беларусі і замежжа. Дыпломамі рознага ўзроўню былі ўзнагароджаны за плённую навуковую дзейнасць Даўляшэвіч В., Гарбунова Э., Варанец А. і інш.
Працягваецца добрая традыцыя на факультэце накіравання Пахвальных лістоў бацькам з удзячнасцю за выхаванне дзяцей. Лепшыя студэнты факультэта штогод узнагароджваюцца эксклюзіўнымі граматамі медыка-псіхалагічнага факультэта. За асобыя заслугі перад факультэтам па меры магчымасці дэканат прэміруе найбольш актыўных студэнтаў. Упершыню быў праведзены конкурс на лепшую акадэмічную групу медыка-псіхалагічнага факультэта. І першым пераможцай стала 1 група 3 курса. Першыя прафесійныя веды выкарысталі студэнты МПФ Самусевіч У. і Чарнякоў А. у якасці валанцёраў Чырвонага Крыжа. Яны дапамагалі сям’е інвалідаў Варановічаў, якія накіравалі ліст з удзячнасцю на імя рэктара ГрДМУ. Гарбунова Э. на працягу паўгода вяла псіхалагічныя трэнінгі ў СШ-2, за што атрымала падзяку ад дырэкцыі школы.
5. Спартыўна-аздараўленчы накірунак.
Студэнты медыка-псіхалагічнага факультэта актыўна ўдзельнічаюць ва універсітэцкай спартакіядзе “Здароўе”. Добра выступіла каманда нашага факультэта ва універсітэцкіх спаборніцтвах па футболу, 

Традыцыйна праводзіўся круглы стол на тэму “За здаровы лад жыцця”. У кожнай групе куратарамі праводзяцца гутаркі са студэнтамі аб шкодным уплыве алкаголю і тытуню. Правялі спартыўнае свята “Псіхолагі на спартыўнай сцежцы”. Перыядычна дэканатам ажыццяўляюцца рэйды па інтэрнатах універсітэта з мэтай прадухілення названых вышэй негатыўных з’яў.
